
[81] De bonis, que alicui data sunt ad servandum. Capitulum LXXXI 
 
Quicumque alteri bona sua dederit ad servandum, aut in deposito habuerit, si sibi 
subtracta fuerint, aut spoliatus eis fuerit, aut combusta, vel si mortuum fuerit, si equs 
vel peccora fuerint, non debet aliquod dampnum pro eo sustinere, si presumit iurare, 
quod absque sua culpa amissum fuerit.  

[82] De rebus concessis seu obligatis. Capitulum LXXXII 
 
Quicquid viro concessum aut obligatum fuerit, hoc in destructum reddere tenetur, 
aut solvere secundum suum valorem. Sin autem moritur equs vel peccora infra 
obligacionem absque illius culpa, cui obligatum fuerit, si hoc probaverit, 
et si iuramentum pro eo protestare presumpserit, quod sine sua culpa <suaa> 
decesserit, non solvit, sed suam recompensam amittit, in qua sibi fuerat obligatum. 
 
a nadpisane 

